
जिसका उत्‍तर 24 नवम्‍बर, 2014 को दिया जाना है ।
.....
राष्‍ट्रीय हरित अधिकरण द्वारा भू-जल का संरक्षण
150.  श्री मोहम्‍मद अली खान :


क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्‍या राष्‍ट्रीय हरित अधिकरण देश में भू-जल का सफलतापूर्वक संरक्षण कर रहा है;

(2) यदि हां, तो अब तक का तेलंगाना सहित राज्‍य-वार तत्‍संबंधी ब्‍यौरा क्‍या है और देश में भू-जल के दुरुपयोग को रोकने के लिए विगत दो वर्षों के दौरान कितनी राशि व्‍यय की गई है ; और 
(3) गैर-सरकारी  संगठनों और निजी कंपनियों की इस संबंध में क्‍या भूमिका है ?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क) से (ग)
राष्‍ट्रीय हरित अधिकरण (एनजीटी) की स्‍थापना राष्‍ट्रीय हरित अधिकरण अधिनियम, 2010 के तहत पर्यावरणीय सुरक्षा से संबंधित मामलों के प्रभावी और शीघ्र निपटान और वन तथा भूमि जल सहित अन्‍य प्राकृतिक संसाधनों का संरक्षण, पर्यावरण से संबंधित किसी कानूनी अधिकार को लागू करने और व्‍यक्ति तथा संपत्ति की हानि और इससे संबंधित मामले के लिए राहत एवं क्षतिपूर्ति देने के लिए की गई है ।

इस समय एनजीटी में 30 मामलों पर कार्रवाई की जा रही है जिसमें केन्‍द्रीय भूमि जल प्राधिकरण (सीजीडब्‍लयूए) एक प्रतिवादी है । इन सभी मामलों को गैर-सरकारी संगठनों/स्‍वयंसेवी संगठनों/एनजीटी बार संघों/कंपनियों अथवा व्‍यक्ति द्वारा दायर किया है। 
******
